
Dərviş və qəni

   Bir dərviş          bir dövlətlinin yanına gəlib dedi ki, hər ikimizin          atamız Adəm və anamız
Həvvadır. Bəs          mən sənə qardaşam. Sənin bu qədər malın          var, istəyirəm ki, mənim
qardaşlıq payımı          verəsən. 
            Xacə quluna buyurdu ki, gətir bu qardaşıma          bir füls (yəni qara pul) ver. 
            Dərviş dedi ki, ey xacə, niyə qismətdə          insaf eləmədin? 
            Dedi: - Xamuş ol ki, əgər sair qardaşlarımız          bizim təqsimimizdən xəbərdar olub
gəlsələr,          sənə bir füls də vüsul olmaz.

